
I. As novas regras  do xogo   

Un informe recente preparado para a DG Connect, Unlocking the ICT Growth 

Potential in Europe: Enabling people and businesses , identifica a necesidade dun 

cambio de paradigma en canto ao papel das TIC no crecemento en Europa .  

Neste sentido, identifícanse dúas  variables que cambiarán as regras do xogo , 

situando en primeiro plano as políticas no eido das TIC de modo que se convertan 

en activadoras do crecemento.  

Por unha banda, hai que considerar que os problemas económicos que teñen 

afectado a Europa crean un baleiro que a tecnoloxía e a innovación poden 

encher . Ademais, tendencias como a rápida difusión das redes de alta 

velocidade e dispositivos móbiles  permite aos consumidores impulsar a demanda 

de novas maneiras.  

O potencial das TIC para acadar o crecemento  

Este informe invita á reflexión sobre  a importancia de desbloquear o potencial de 

crecemento que albergan as  TIC, apuntando a necesid ade dunha visión 

estratéxica de Europa co obxectivo de prepara la para a nova ond a da 

tecnoloxía dixital e aplicacións (band a larga  móbil, big data, cloud computing).  

Atisbando a recuperación económica, o informe presenta catro escenarios  que 

demostran como as TIC poden ser unha importante fonte de crecemento para a 

UE. En concreto, estímase que se torna ao crecemento global af ondando no 

mercado único, as TIC suporían máis da metade do crecemento do PIB.  

 

Ilustración 1. Catro escenarios do 

papel das TIC no crecemento 

económico de Europa  

Un orzamento para o futuro  

A inversión eficiente marcará a diferenz a no ámbito do novo marco de 

financiamento 2014 -2020, que materializa por prime ira vez un descenso nos topes 

de gasto. Isto é, conseguir facer máis con menos diñeiro e garantir que cada euro 

se asigne onde poida conseguir un mellor efecto.  

Ante os retos económicos actuais, a máxima é centrarse no emprego, o 

crecemento e a competitivi dade . De feito, e a pesar de que por primeira vez se 

reduce o límite global de gasto, acordouse un aumento substancial dos recursos 

financeiros para gastos orientados ao futuro tales como a investigación, a 

innovación e a educación , co fin de promove r o cr ecemento e crear emprego.  

Forxando unha Galicia  2020 

Neste último período recoñeceuse a responsabilidade e o bo uso cos que Galicia 

xestionou os fondos comunitarios . En concreto, o presidente da Xunta foi elixido 

polo Comité  das Rexións para elaborar un d itame de especial relevancia, acerca 

de cómo se deberán gastar mellor os fondos comunitarios no próximo período 

2014-2020.  

Mantendo este rumbo , este Goberno velou polo 

cumprimento de condicións indispensable s para 

acceder aos fondos de I+D+i e TIC na prog ramación 

orzamenta ria da Unión Europea 2014 -2020. 

Definición da Estratexia de Especialización Intelixente (RI S3) 

A RIS3 de Galicia, fixa as prioridades  de investimento  que canalizarán os fondos 

europeos estruturais destinados a investigación e a innovación . Esta estratexia  

constitúe un desafío compartido entre a Xunta, os axentes do Sistema Galego de 

Innovación, as empresas e a propia cidadanía, que permitirá á nosa rexión 

cambiar o modelo produtivo , crecer de forma sustentable  no tempo, e crear 

emprego  estable, de calidade e alto valor engadido.  

Esta Estratexia incorpora as TIC como un dos motores para a especialización e 

competitividade dos sectores produtivos galegos, poñéndose ao seu servizo e ao 

de todos os  galegos con tres retos : 

 Novo modelo de xestión  de recursos naturais e culturais  baseado na 

innovación  

 Novo modelo industrial  sustentado na competitividade e o coñecemento  

 Novo modelo de vida saudable  cimentado no envellecemento activo da 

poboación con base no desenvolvemento tecnolóxico  

Para a súa ela boración contouse  coa participación de 240 axentes, que serán 

tamén parte fundamental da súa aplicación  con dous obxectivos fundamentais. 

Por unha banda,  que a participación privada na innovación  pase do 42% actual 

ao 50% no ano 2020; e, en segundo lugar, que a captación de  algúns centros de 

I+D das principais empresas españolas ou multinacionais para que se ubiquen en 

Galicia . 

 

Estratexia de Crecemento Dixital  

Coa elaboración  da Estratexia de Crecemento Dixital, Galicia cumpre co requisito 

establecido pola  Unión Europea de que as Estratexias de investigación e 

innovación para especialización intelixente recollan un capítulo específico 

destinado ás TIC.   

En consecuencia, ambas engrenan á perfección e fomentan relacións sinérxicas  

entre elas conformando así u nha base sólida de cara á captación de fondos 

europeos en proxectos tecnolóxicos no período 2014 -2020. 

Como é ben sabido, a  Xunta ten traballado  desde 2009 no desenvolvemento 

dunha estratexia tecnolóxica global, polo que esta nova folla de ruta  está 

deseñ ada para dar continuidade aos logros acadados neste ámbito  e converxer 

coa UE en 2020 .  

Neste sentido, prioriza cinco grandes 

liñas de actuación no sector tecnolóxico 

ata o ano 2020 que consolidarán e 

darán continuidade ás medidas  da 

Axenda Dixital 2014.ga l.  

Por último, co obxectivo de presentar os 

logros acadados ata o de agora , a 

continuación preséntanse  os proxectos máis  sobresaíntes  neste período 2009 -2013 

xunto cos resultados obtidos. Para iso, adóptase a estrutura do Plan Estratéxico de 

Galicia 2010 -2014 que diferenz a  tres áreas:  

 Cohesión social e equilibrio territorial  

 Consolidación dunha administración eficiente, austera e próxima á 

cidadanía  

 Dinamización económica, o crecemento e o emprego. Impulso á 

economía do coñecemento  

Cohesión social e equili brio territorial  

  

Actuacións  Plan Banda Larga  

Que fixemos?  Impulsar o despregamento das infraestruturas de 

telecomunicacións como elemento indispensable para o 

desenvolvemento da sociedade da información na 

Comunidade.  

Cales son os 

resultados ? 

 Máis d o 97% dos galegos xa dispoñen de cobertura de 

banda larga  

 O Plan Banda Larga e R acadan, con case medio ano de 

adianto, o obxectivo de facilitar o acceso a redes de fibra 

óptica de ata 200 Mbps  a 1,4 millóns  de galegos  

 

 

Actuacións  Rede CeMIT, Voluntar iado 

Dixital  

Que fixemos?  Fomentar as actuacións destinadas ao aprendizaxe 

tecnolóxico, para garantir a capacitación dixital de toda a 

cidadanía, en especial aos colectivos con maior risco de 

exclusión dixital.  

Cales son os  A Rede CeMIT acheg ou as novas tecnoloxías a máis de 

resultados?  32.300 persoas e impartiu preto de 99.000 horas de 

formación  

 Atópase en elaboración o Plan de Inclusión Dixital de 

Galicia, que coordina os proxectos e instrumentos 

existentes no ámbito da alfabetización dixital  

 Voluntaria do Dixital xa conta con 342 voluntarios e 78 

entidades colaboradoras  

 O programa VOLDIX resultou seleccionado para o seu 

análise nun seminario Peer Review a nivel europeo como 

exemplo de boa práctica en materia de inclusión social a 

través das TIC  

 

Consoli dación dunha administración eficiente, austera e próxima á 

cidadanía  

Actuacións  Creación da Amtega, Plan de 

Modernización da 

administración pública, CPDI  

Que fixemos?  Consolidar unha administración intelixente, eficiente, que 

optimice os recursos exist entes e que preste servizos de 

calidade á cidadanía.  

Cales son os 

resultados?  

 O 9 de marzo de 2012 creouse a Amtega, coma un 

modelo de xestión integrado das TIC.  

 A Sede Electrónica xa permite a tramitación telemática de 

preto do 40% dos procedementos admi nistrativos  

 9.234 traballadores públicos galegos dispoñen xa dunha 

tarxeta intelixente, que lles permite asinar documentos 

electronicamente  

 Preto do 45% dos CDPs do proxecto están xa trasladados 

ao Centro de Proceso de Datos Integral (CPDI)  

Actuacións  Proxecto Abalar  

Que fixemos?  Potenciar o uso das novas tecnoloxías no eido educativo, co fin 

de evolucionar cara á constitución de verdadeiros nativos 

dixitais.  

Cales son os 

resultados?  

 O Proxecto Abalar xa dispón de máis 2.000 aulas 

dixitalizadas en 531 centros educativos, beneficiando a 

máis de 44.400 alumnos  

 O espazoAbalar, que constitúe o punto de encontro virtual 

de toda a comunidade educativa, xa rexistrou 2, 2 millóns 

de visitas  

  

Actuacións  Plan Senda 2014   

Que fixemos?  Modernizar a administraci ón da Xustiza, a través da renovación 

de equipamento e da incorporación de novas aplicacións 

informáticas.  

Cales son os 

resultados?  

 Desde a posta en marcha do Plan, investíronse case 22 

millóns de euros na renovación de equipamento e no 

desenvolvemento de  infraestruturas tecnolóxicas no 

ámbito galego.  

 O 99% dos Xulgados de Paz pode acceder ao Rexistro 

civil en liña (Inforeg).  

 O 100% dos órganos xudiciais xa empregan Lexnet,  

ampliándose en 2013  o alcance das notificacións 

telemáticas aos colectivos de Avog ados do Estado e 

Asesoría xurídic a da Xunta, superándose os 4 millóns de 

notificacións  

 Púxose en marcha a primeira fase do portal eXustiza para 

facilitar a relación da cidadanía coa adm inistració n 

xudicial  

 Asinouse un convenio co goberno central en 2013 pa ra o 

desenvolvemento conxunto dun novo Sistema Integrado 

de Xustiza (SIJ)  

Actuacións  Historia Clínica Electrónica, 

eReceita, telemedicina  

Que fixemos?  Mellorar o sistema sanitario a través do uso das TIC, permitindo 

un incremento da calidade asistencial  dos pacientes.  

Cales son os 

resultados?  

 Case a totalidade dos centros de saúde poden facer us o 

de solucións de telemedicina e t odas as dispensacións de 

medicamento s son xa electrónicas.  

 Galicia elixida  rexión de referencia no eido do 

envellecemento activ o e saudable no marco da European 

Innovation Partnership on Active and Healthy Ageing (EIP -

AHA)  

 

Dinamización económica, o crecemento e o emprego. Impulso á 

economía do coñecemento  

Actuacións  Centro Demostrador TIC de Galicia  

Que fixemos?  Favorecer a i ncorporación das TIC nos sectores produtivos 

galegos co fin de incrementar a súa produtividade e 

competitividade.  

Cales son os 

resultados?  

 Desde o comezo da súa andaina, o CDTIC acolleu a 

presentación de 93 solucións tecnolóxicas e contou coa 

participació n de máis de 2.000 profesionais  

Actuacións  Protocolo de colaboración 

para a Cooperación entre a 

Xunta e o Sector TIC para o 

desenvolvemento dixital de 

Galicia  

Que fixemos?  Acadar unha cooperación firme co sector TIC que converta o 

sector da economía do coñecemento nun dos motores da 

eco nomía e lograr o desenvolvemento  dixital de Galicia.  

Cales son os 

resultados?  

 Sinatura  do Pacto do Sector TIC coa adhesión de 12 

empresas  

 Compromi so para lanzar un Programa de A poio ao 

Emprendemento para Galicia (Telefón ica) e 

despregamento  de  infraestruturas de telecomunicacións 

(Vodafone)  

  

Actuacións  Estratexia Sergas 2014  

Que fixemos?  Fomento da Compra Pública de Tecnoloxía Innovadora que 

permita potenciar a innovación no eido sociosanitario co fin de 

desenvolver servizos avanzados que melloren a calidade de vida 

da cidadanía e que sexan un catalizador da innovación.  

Cales son os 

resultados?  

 En marcha as iniciativas INNOVASaúde e Hospital 2050 

que, dotadas con máis de 90 millóns de euros, están 

orientadas a mellor ar a prestación sanitaria e os servizos 

asistenciais.  

 Constituíuse  a agrupación KIC Gallaecia, a candidatura 

conxunta de Galicia ao KIC europeo de envellecemento 

activo e vida saudable  

Este exercicio de balance abrangue as actuacións postas en marcha ao abeiro 

da Axenda Dixital de Galicia desde o seu lanzamento ata o día de hoxe. Desta 

forma, dáse  conta dos avances acadados  que  apuntan ao progreso na 

adopción e uso das TIC en Galicia  e a  consolidación da rexión  como referencia  

en ámbitos como o da eSaúde ou  a inclusión social a través das TIC.  

No curto prazo, o Goberno Galego procurará dar continuidade aos logros 

tecnolóxicos conseguidos  en Galicia e converxer coa Unión Europea en 2020  no 

referido ao uso das tecnoloxías nos sectores produtivos, nos servizo s públicos e 

pola cidadanía . 

 

Ilustración 2. Marco de referencia estratéxico 2014.gal  

Nos seguintes apartados detállanse, para os principais proxectos iniciados no 

período, o grao de desenvolvemento e resultados acadados.  

II. Balance 2009 -2013. Axenda Dixital de 

Galicia  

II.i. COHESIÓN SOCIAL E EQUILIBRIO TERRITORIAL 

Os principios do  Plan Estratéxico Galicia 2010 -2014 de cohesión social e equilibrio 

territorial están reforzados polas actuacións de 2014.gal orientadas á reduci ón da 

fenda dixital  (òCidadanía Dixital ó) e ao desenvolvemento das infraestruturas de 

telecomunicacións  (òInfraTeleCom ó). 

En ambos casos, constitúen un piar indispensable para lograr a vertebración 

territorial  e a inclusión  dixital  da nosa comunidade en ca nto que o seu despregue 

posibilita a todos os galegos o acceso á rede e garanta o acceso igualitario aos 

contidos e servizos avanzad os da sociedade da información.  

Vertebración territorial  

 

 Máis do 97% dos galegos xa dispoñen de cobertura de banda larga , 

grazas ás actuacións no marco do Plan Banda Larga  

 O 100% dos servizos públicos  e o 100% dos parques empresariais  e 

polígonos industriais  xa contan con cobertura de banda larga de 

calidade  

 Grazas ao  Plan Banda Larga e R,  a metade da poboación galega 

disp ón  de acceso a redes de fibra óptica de 100  Mbps , cumprindo 

con dous anos de adianto o obxectivo para 2015  da Axenda Dixital 

para España  

 O investimento público, entre os anos 2010 e 2013 , ascende a preto 

de  70 millóns de euros, mobilizando un total de cerca  de 220 millóns 

de euros  para o desenvolvemento de redes de telecomunicacións  

 Aprobouse a Lei 3/2013, do 20 de maio, de impulso e ordenación das 

infraestruturas de telecomunicacións de Galicia  

 Presentouse a Guía de Boas Prácticas para o despregamento das 

infraestruturas de telecomunicación s 

 Elaborouse a Guía práctica para a implantación do Edificio e Fogar 

Dixital  

O Plan Banda Larga da Xunta 

de Galicia, posto en marcha 

no 2010, permitiu acadar que 

máis de 2,7 millóns de 

galegos teñan cobertura de 

banda larg a . Isto supón máis 

do 97% sobre o total da 

poboación  galega.  Cos 

resultados acadados  cumpriuse c os obxectivos de cobertura  fixados para cada 

ano.  

Ademais, coas actuacións desenvolvidas no Plan acadouse que o 100% dos 

servizos públicos e o 100% dos parques empresariais e polígonos industriais  

dispoñan de cobertura de banda larga de calidade.  

Ao  longo de 2012 continuouse co despregue de redes sen fíos de tecnoloxía 3G 

no rural e púxose en marcha a última actuación do Plan,  na que a través da 

conexión vía saté lite, posibilitará completar a cobertura ata o 100%.  

En liña coas directrices establecidas pola Axenda Dixital Europea  e asentando os 

piares para poder desenvolver novos servizos dixitais, máis innovadores e 

intelixentes , Galicia segue a incentivar o despr egamento das redes de nova 

xeración.  

Cabe destacar que o Plan Banda Larga e R facilitaron 

no 2013  o acceso a redes de fibra óptica de ata 200  

Mbps  a 1,4 millóns de galegos, cumprindo con dous 

anos de adianto  o obxectivo sinalado pola Axenda 

Dixital para España en materia de telecomunicacións e 

redes ultrarrápidas.  

Cun investimento público entre os anos 2010 e 2013 de preto de 70  millóns de 

euros  para o desenvolvemento destas actuacións, conseguiuse mobilizar un 

investimento privado de máis de 145 millóns de euros, o que supón un 

investimento total de máis de 214 millóns de euros .  

No marco do Plan Banda Larga o operador público Retegal constitúe un elemento 

clave , xa que o aproveitamento das infraestruturas públicas está a  permitir 

acelerar e optimizar o despregamento de redes de banda 

larga no rural de Galicia. A día de hoxe, este operador conta 

con 250 torres e 1.855 km de fibra óptica.  

Entre as accións que realizou Retegal no 2012 salíentase a 

elaboración do  òPlan sectorial de implantaci·n e desenvolvemento das 

infraestruturas da Administración xeral e do sector público autonómico de Galicia 

xestionadas por Retegal ó, aprobado definitivamente en 2013 coa súa publicación 

no DOG, e a súa participación no  Proxecto GREEN, orientado 

a mellorar a eficiencia e  o aforro de custos a través da 

redución do consumo enerxético dos equipos empregados e 

optimizando o uso do espectro radioeléctrico.  

Un dos fitos máis relevantes que aconteceu no 2013 foi a aprobación no mes de 

maio da Lei 3/2013, do 20 de maio, de impul so e ordenación das infraestruturas de 

telecomunicacións de Galicia . 

Tras a súa aprobación, o desenvolvemento das medidas xerais  recollidas na Lei 

3/2013 levarase a cabo a través dos seus correspondentes regulamentos , téndose 

iniciado xa o proceso de tram itación do primeiro destes regulamentos, que 

establecerá a obriga de instalar infraestruturas de telecomunicacións nas estradas 

autonómicas que se constrúan ou remodelen . 

Tamén cómpre destacar a presentación da Guía práctica para a 

implantación do Edificio  e Fogar Dixital en 2012. Este documento 

contén toda a información precisa en termos técnicos e económicos 

sobre a implantación do fogar dixital , e serve de referencia aos 

sectores involucrados no seu desenvolvemento.  

O  fogar dixital constitúe unha panca i mportante para mellorar a calidade de vida 

da cidadanía así como un motor claro para a dinamización e o desenvolvemento 

do sector tecnolóxico  de Galicia, ao atoparse ante unha gran ventá de 

oportunidades.  

Ademais, en virtude doutro  acordo entre a Xunta e o COETG no 

2013, elaborouse unha Guía de Boas Prácticas para o 

despregamento das infraestruturas de telecomunicación  que 

analiza o novo escenario lexislativo no eido das 

telecomunicacións e aporta unha visión práctica do 

despregamento destas infraestrutura s dirixida aos técnicos dos 

concellos e demais axentes implicados.   

Redución da fenda dixital  

 

Redución da fenda con España e Europa  

 Galicia experimentou, ata o de agora, un incremento de máis dun 

67% de fogares con conexión de banda larga  contratada con 

respecto ao ano 2009  

 Púxose en marcha un programa de axudas para permitir a conexión 

a Internet ás familias galegas con menos recursos e aquelas 

pertencentes ás zonas máis illadas de Galicia  

Galicia segue a avanzar cara a converxencia con España e Europa  e aposta por 

iniciativas destinadas a minimizar a fenda dixital existente no emprego de novas 

tecnoloxías.  

Con respecto ao ano 2009, no 2013 a penetración 

da banda larga nos fogares galegos  

incrementouse en máis dun 67% , duplicando a 

variación corresponde nte á media nacional (34%) 

e á media europea (33%) no mesmo período.  

Co fin de avanzar neste camiño de converxencia, no 2011 púxose en marcha 

unha liña de axudas orientada a subvencionar a contratación de Internet , de polo 

menos 1 Mbps, ás  familias galegas  con rendas per cápita iguais ou inferiores a 

9.000 euros . 

Ademais, asumindo a dificultade de acceso a internet nas zonas 

da Comunidade máis illadas e dispersas, no 2012 e 2013 

lanzáronse axudas para a contratación do servizo de Internet vía 

satélite  cun investimento de máis de 800 mil euros ata 2014. En 

total, foron máis de 1.400 familias e empresas de toda Galicia as que se 

beneficiaron destas axudas.  

A Xunta pon así en marcha a sexta e última liña do Plan Banda Larga, que está 

destinada aquelas familias  e empresas con enderezo en Galicia  que non poidan 

dispor de acceso de banda larga , de cando menos 2Mbps, mediante outra 

tecnol oxía.  

Redución da fenda interna entre a Galicia rural e urbana  

 Desde o 2009 ata agora, reduciuse 

de 20 a menos de 2 puntos 

porce ntuais a diferenza  media na 

dispoñibilidade de acceso á banda 

larga entre as provincias do interior e 

as do eixo atlántico  

 A cobertura poboacional pasou dun 42,2% a finais de 2009 a preto 

dun 95%  a finais de 2013 nos núcleos de menos de 100 habitantes , e 

dun 63% a un 98,2% en núcleos de entre 100 e 1.000 habitantes  

O hábitat poboacional é en xeral un dos factores que determinan claramente a 

fenda dixital existente en Galicia. Existen claras diferenzas entre as provincias do 

interior e as do eixo atlántico, e entre o entorno rural e o urbano.  

Grazas ao Plan Banda Larga, a día de hoxe, reducíronse en gran medida as 

diferenzas  existentes no relativo ao acceso á banda larga entre as provincias do 

interior e as do eixo atlántico, dando como resultado  unha difere nza de m enos de 

2 puntos porcentuais entre ambas.  

En relación ao ámbito rural, pasouse 

dun 42,2% a finais de 2009 a preto dun 

97% a finais de 2013 nos núcleos de 

menos de 100 habitantes  - superando 

así o obxectivo fixado para finais de 

2013-, e dun 63% a u n 98,2% en núcleos 

de entre 100 e 1.000 habitantes . 

 








































































































































